Ako ay nagmenopos na.

Kailangan ko pa bang magpa-Pap smear?
Mas maaari kang magkaroon ng kanser sa cervix
habang nagkakaedad. Kung nakipagtalik ka kahit sa
iisang kapartner lamang, mahalaga ang regular na
pagpapa-Pap smear tuwing makalawang taon, kahit na
nagmenopos na.

Napansin ko ang di-pangkaraniwang
pagdurugo

Kung may di-pangkaraniwang pagdurugo o anumang
lumalabas na likido mula sa iyong puwerta, makipagkita
sa iyong doktor sa lalong madaling panahon.

Hindi ko matandaan kung kailan ako
huling nagpa-Pap smear

Ang iyong doktor o health centre ay may sistema upang
maipaalala sa iyo kung kailan ang iyong susunod na Pap
smear. Ang bawa't estado at teritoryo ng Australia ay
may talaan ng resulta ng iyong Pap smear. Padadalhan
ka ng sulat bilang paalala kung kailan ang iyong
susunod na Pap smear o pagpapatingin. Sabihin sa iyong
doktor kung hindi mo nais mapasama ang detalye o
resulta ng iyong Pap smear sa talaan o tumanggap ng
mga sulat-paalala.

Saan ako maaaring magpa-Pap smear?
Maaari kang gumawa ng appointment sa iyong doktor,
nars o family planning clinic sa iyong lokal na lugar.
Maaari kang humiling ng isang babaeng doktor o nars
upang magsagawa ng iyong Pap smear. Kung nais mo ng
interpreter, sabihin ito kapag gumawa ng appointment.
Maaari ka rin magsama ng kaibigan o kapamilya.

May nabalitaan ako tungkol sa isang
bagong bakuna upang maiwasan ang
kanser sa cervix

Maaari nang magpabakuna upang maiwasan ang
impeksyong dulot ng ilang uri ng HPV na nagiging
sanhi ng karamihang mga kaso ng kanser sa cervix. Ang
bakuna ay naaprubahan na sa Australia para sa mga
babaeng nasa pagitan ng 9 at 26 na taong gulang. Ang

libreng bakunang HPV ay maaaring makuha sa ilalim ng
Pambansang Programa ng Pagpapabakuna.

Mas mabuti kung ang bakuna ay ibibigay sa mga
kabataan bago pa sila makipagtalik. Sa pamamagitan

ng pagpapabakuna maiiwasan ang kanser sa cervix para
sa darating na henerasyon ng kababaihan. Kung ang
edad mo ay nasa pagitan ng 12 at 26, o may anak kang
babaeng may edad na 12 hanggang 26, makipag-usap sa
iyong doktor tungkol sa pagpapabakuna.

Mahalaga pa rin ang palagiang pagpapa-Pap smear dahil
hindi nahahadlangan ng bakuna ang ilang mga uri ng
HPV na nagiging sanhi ng kanser sa cervix.

Ang palagiang pagpapa-Pap smear ay mahalaga
pa rin sa dahilang ang bakunang HPV ay hindi
nagbibigay ng proteksyon laban sa lahat ng uri
ng HPV na nagiging sanhi ng kanser sa cervix.

Maaaring makakuha ng karagdagang impormasyon
tungkol sa HPV at pagpapabakuna mula sa website
ng Immunise Australia Program sa

www.immunise.health.gov.au h u I i n g n a g p a —

Ang pinakamahusay na proteksyon laban sa

kanser sa cervix ay ang palagiang pagpapa-Pap Pa S m e a r7
smear tuwing makalawang taon. ]

Para sa karagdagang impormasyon tungkol sa
pagpapa-Pap smear, o kung nais mong baguhin o
tanggalin ang iyong mga detalye mula sa talaan ng
Pap test sa iyong estado o teritoryo, tawagan ang
13 15 56 (para sa halaga lamang ng isang lokal na
tawag).

Karamihan sa kanser sa cervix ay
maiiwasan kung ang bawa’t babae
ay nagpapa-Pap smear tuwing
makalawang taon

Kung nahihirapan kang makipag-usap sa wikang
Ingles, tawagan ang Translating and Interpreting
Services para mabigyan ng tulong sa 13 14 50. Ito ay
sa parehong halaga lamang ng lokal na tawag.

National Cervical
Screening Program

A joint Australian, State and Territory Government initiative

Maaari mo ring bisitahin ang aming website sa:
Www.cancerscreening.gov.au

HUWAG GUMAWA NG MGA DAHILAN, GUMAWA NG APPOINTMENT




Ano ang Pap smear?

Ang Pap smear ay isang simpleng pagsusuri upang alamin
kung malusog ang iyong cervix. Ang cervix ay ang bukana
ng matris, na nasa itaas ng iyong ari (tignan ang larawan
sa ibaba).

Isinasagawa ang Pap smear sa loob lamang ng ilang
minuto at hindi ito masakit.

Ang pagpa-Pap smear tuwing makalawang taon ay ang
pinakamahusay na paraan upang maiwasan ang kanser
sa cervix.

Bakit kailangang magpa-Pap smear?
Kung minsan maaaring magkaroon ng diperensya ang
malusog na mga selyula ng cervix. Sa pamamagitan
ng Pap smear maaaring makita ang maagang mga
palatandaan ng kanser sa cervix.

Ano ang mga sanhi ng kanser sa cervix?
Ang impeksyon mula sa virus na tinatawag na HPV
(human papillomavirus) ay ang sanhi ng halos lahat ng
mga kanser sa cervix. May mahigit sa 100 iba't ibang
mga uri ng HPV. Dalawa sa mga uring ito ay kilala bilang
sanhi ng karamihan sa mga kaso ng kanser sa cervix sa
Australia.

Ang HPV ay napakakaraniwan. Karamihan sa mga tao
(apat sa limang katao) ay magkakaroon ng HPV sa ilang
panahon ng kanilang buhay. Ang sinumang nakipagtalik
ay maaaring magkaroon ng HPV.

Sa karamihang kaso, ang HPV ay nawawala nang kusa
sa loob ng ilang taon. Kung minsan ay maaaring manatili
nang matagal sa iyong katawan ang virus, at maaaring

maging kanser sa cervix. Karaniwan itong nangyayari sa
mahabang panahon — halos 10 taon.

Sa pamamagitan ng pagpapa-Pap smear tuwing
makalawang taon, maaaring makita ang mga paghabago
ng mga selyula sa cervix na dulot ng HPV bago maging
kanser ang mga ito. Maaari ring tiyakin ng iyong doktor,
nars o health worker na nasusubaybayan ang iyong
kalusugan at nakakakuha ka ng karampatang lunas kung
kinakailangan, upang manatili kang malusog.

Sino ang nangangailangan ng Pap smear?
Lahat ng mga babaeng nasa pagitan ng 18 at 70 taong
gulang na nakaranas na ng pakikipagtalik ay kailangang
magpa-Pap smear tuwing makalawang taon. Kahit na
nakipagtalik ka lamang sa iyong asawa, kailangan mo pa
ring magpa-Pap smear nang palagian.

Paano kung wala na akong matris o
naoperahan na para sa hysterectomy
(pag-aalis ng matris)?

Kailangan mo pa ring magpa-Pap smear depende sa uri
ng hysterectomy na ginawa sa iyo. Kausapin ang iyong
doktor, nars o health worker tungkol sa kung ano ang
pinakamahusay para sa iyo.

Paano isinasagawa ang Pap smear?

Ganito ang nangyayari...

Maaari kang humiling ng babaeng doktor na susuri sa
iyo. Una, sasabihin sa iyo ng doktor na maghubad mula
baywang pababa at pahihigain para masuri. Kasunod
nito gagamit ang doktor ng speculum upang buksan ang
iyong puwerta at makita nang mabuti ang iyong cervix.

Kukuha ng ilang mga selyula mula sa iyong cervix ang
doktor sa pamamagitan ng isang maliit na brush o
spatula. llalagay ang nakuhang mga selyula sa isang
slide at ipapadala sa isang laboratoryo upang suriin sa
pamamagitan ng mikroskopyo.

Ano ang pakiramdam nito?

Hindi dapat mahiya sa doktor na gumagawa ng Pap
smear dahil bahagi ito ng kanilang pang-araw araw na
trabaho.

Maaaring maging hindi komportable ang pagpa-Pap
smear, ngunit hindi ito dapat magdulot ng sakit. Kung
makadama ng sakit, sabihin kaagad sa iyong doktor, nars
o health worker.

Paano ko malalaman ang resulta?

Pagkatapos mong magpa-Pap smear mahalagang itanong
sa iyong doktor kung kailan at paano mo malalaman ang
resulta.

Karamihan sa mga resulta ay normal.

Paano kung ang aking mga resulta ay hindi
normal?

Kung hindi normal ang resulta ng iyong Pap smear hindi
ito nangangahulugang may kanser ka. Kadalasan maaari
itong mangangahulugang mayroon kang impeksyon na
kusa na lamang mawawala.

Kung minsan ang isang babae ay maaaring
mangailangan ng Pap smear nang mas madalas.

Ang ilang mga uri ng hindi pangkaraniwang mga selyula
ay maaaring kailangang ipagamot sa isang espesyalista.
Tiyaking makipag-usap sa iyong doktor, nars o health
worker tungkol sa kung ano ang pinakamahusay para sa

iyo.



